
Şükür, ani malilerimiz hem dädularımız, analarımız-bobalarımız becermişlär korumaa hem eni evlat boylarına 
Gagauzluumuzu aktarmaa. Gagauzluumuzun büük bir payı olan da türkülerimiz, adetlerimiz, portulu giimnerimiz, 
el işlerimiz taa çok sıralarda hem derneklerdä gelecää taşındı. Çünkü gecä-gündüz işleyän çalışkan gagauzlar, sade 
onnarda gözlerini açarmışlar, ama aylak kalmarmışlar. Te nicä bu Beşgöz küüyündän “Dernek” adlı ansamblisinin 
gözäl giimli artistkaları, ani bu adetleri gençlerä göstererlär. 

2-ci sayfa

2023-cü yılın Harman ayın (av-
gust) 19-da Gagauziyada kutladılar 
Gagauz Halkın Üstolan Kongresi  ta-
rafından 1990-cı yılın Harman ayın 
(avgust) 19-da kurulan Gagauz Res-
publikasının 33-cü yıldönümünü.

Kutlamaklar sırasında, Gagauziya 
Halk Topluşun hem Gagauziya İspol-
komun ofițial ortak oturuşundan, hem 
o otuştan soradakı konțettän kaarä, 
saygıylan koyuldu çiçeklär Gagauz 
Respublikası anmak plaketına.

Kutlamak sırasında pay aldılar Ga-
gauz Respublikasını kurucuları, Gaga-
uziya Halk Topluşun deputatları hem 
Gagauziya İspolkomun azaları.

Bütün dünnää biler, ani 1990-cı yı-
lın Harman ayın (avgust) 19-da, halk-
lararası zakonnara görä, gagauzlar 
kurdular baamsız Gagauz Respublika-
sını ozaman, açan Moldova Respubli-
kası kendi baamsızlıını kazanmadıydı. 
Moldova bunu yaptı bir yıdan sora, 
açan SSRB daaldı.

2023-cü yılın Harman ayın (av-
gust) 14-dä tamamnandı 35 yıl, nicä 
dünneyi gördü “Ana Sözu” gazeta-
mızın ilk nomeri. 

Bakmadaan türlü zorluklara, “Ana 
Sözu” gazetamızı büün dä ayakta. Ayak-
ta kalêrız, zerä yanımızda var gagauz 
milleti, Gagauzluumuz, “Ana Sözu” ga-
zetamızın haliz dostları, var Türkiyemiz 
hem onun TİKA hem YTB kuruluşları, 
angıları, lääzım olduynan, herkerä bizä 
omuzunu koyêrlar. Saa olsunnar.

35 yılda sizlerä deyni, paalı okuycu-
larımız, “Ana Sözü”n 825 nomerini çı-
kardık, sizinnän barabar, gagauz dilinä, 
gagauz milletinä, devletliinä, kulturası-
na hem bütün türk dünnäsına izmet ettik.

Yaşasın “Ana Sözu” gazetamız! 
“Ana Sözu”nän Gagauzlar hem Gaga-
uzluk yaşasın!

Türkiye kultura ministrusu Meh-
met Nuri ERSOYun teklifinä görä, 
Türkiye Respublikası Prezidentı Re-
cep Tayyip ERDOĞAN kendi Kara-
rınnan Serkan KAYALARı enidän 
TİKA Başkannı koydu.

Bu kolaylıkta da, Gagauz Milli Mar-
şın avtoru olarak, “Ana Sözü” gazeta-
sının, bütün gagauz hallkın hem kendi 
adından Saygılı Serkan KAYALARın 
Türk İşbirlii hem Koordinațiya Agens-
tvosunun  (TİKA) Başkannıına enidän 
atanmasınnı büük sevinmeliklän 
kutlêêrız. Moldovada hem Gagauziya-
da TİKAnın yaptıkları hem yapılacek 
proektaları için çok-çok şükür ederiz .

Canabisinä, TİKA yolunnan Türki-
yenin Bayraa hem adı altında yapılan 
bütün dünnääda proektların aslıya çı-
karılmasında candan başarılar dileriz.

Akademik Todur ZANET, 
“Ana Sözü” gazetasının

Baş redaktoru

Serkan KAYALAR 
enidän TİKA
Başkannıına atandı

Gagauziyada Gagauz Respublikasının
kurulmasının 33-cü yılı baktılar

“Ana Sözü” – 
35 yaşında!

“Ana Sözü”n ilk nomerini enidän 
vereriz 3-6 sayfalarımızda

Türkülär, adetlär, portular hem el
işlerimiz derneklerdä gelecää taşındı

Sonu. Çeketmesi 1-ci sayfada 

Harman ayın (avgust) 1-dän ling-
vistika komisiyasının kararına görä, 
Gagauziya İspolkomuna teklif edilän 
kandidatların  33% gagauzça bilmeer 
– bu 7 kişi. Onnar hepsi adadılar, ani 
pek tezdä üüreneceymişlär gagauz di-
lini. Zor inanılêr, çünkü onnarın birka-
çı geçteki Başkankanın İspolkomunda 
işledilär hem artık adadıydılar bunu 
yapmaa. Ama, nicä var bir laf “Padi-
şah (Başkanka) gitti, eşek tä (Gaguzi-
ya) may öldü”. Şindi dä bizä hemen 
deerlär: Ölmä eşeciim, gagauz dilini 
üürenecez.

Gagauziya İspolkomuna kandi-
datlar,  Halk Topluşu komisiyalardan 
geçärkänä, GHTnın reglament, atan-
mak hem da deputatların imunitetınnan 
etikası komisiyasının oturuşunda, bu 

Gagauz Respublikasını kurmaa 
karar aldı Gagauz Halkın Üstolan 
Kongresinä ayırılan 450 deputatı, 
angıları 1990-cı yılın Harman ayın 
(avgust) 19-da bir korkusuz Gagauz 
Respublikasının kurulmasını dünneyä 
bildirildilär.

O Kongresinä ayırılan deputatlar 
ilktän 1990-cı yılın Orak ayın (iyül) 
22-dä 411 oylan Gagauz Milli Gim-
nasını (laflar – Todur ZANET, muzı-
ka – Mihail KOLSA), Gagauz Milli 
Bayraanı hem Gerbı kablettilär, sora 
da Harman ayın (avgust) 19-da aldılar 
Karar baamsız Gagauz Respublikasını 
kurmaa.

Herliim 1994-cü yılda, Gagauziya 
(Gaguz Yeri) avtonomiyamısına kayıl 

Gagauziyada Gagauz Respublikasının
kurulmasının 33-cü yılı baktılar

komisiyanın başı Mihail JELEZOGLU 
açıkladı, ani “Lingvistika komisiyanın 
kararına görä, gagauz dilini bilmeerlär 
Gagauziya İspolkomuna kandidatlar – 
Pavel VEREJANU, Yuriy KUZNEȚOV, 
Tatyana DOYÇEVA, Maksim MİHAY-
LÜK, Boris GOLOVİN, Marina SE-
MÖNOVA (Lingvistika komisiyanın 
orutuşuna gelmedi), Sergey AVTUTOV 
hem Valeriy ROTAR”.

Şindi, Gagauziya Halk Toplu-
şu oturuşunda, osa otutuşlarında mı, 
Gagauziya İspolkomuna kandidatlar 
temelleştirilsin lääzım. Ama Gagau-
ziya zakonnarına görä gagauz dilini 
bilmeyän kişilär yok nicä Gagauziya 
İspolkomun azaları olsunnar. 

İş zor. Ama Gagauziya Halk Topluşu 
içindä çok kırmızı yılan var, ani, erce-

ezlerini korumaa deyni, yıllar boyunca 
partiyadan partiyaya sepetlän gezdilär. 
Şindi da, Moldovada zapa altında bu-
lunan “Şor” politika partiyasına sızmaa 
hem inan adam olmaa savaşêrlar. Da, 
onnar var nicä, Halk Topluşun ensesinä 
sarılıp, onu kıvratmaa savaşsınnar. 
Kıvradabileceklär mi acaba? 

Bunu bileräk tä, eni seçilän Başkan-
kanın insannarı, taa doorusu, Moldo-
vada zapa altında bulunan “Şor” politi-
ka partiyasının başından İlan ŞORdan 
gelän emirlerlerindä olan tayfa, Halk 
Topluşunu zorlamaa, kimileri deer de-
putatları düümää dä, hazır.

Tezdä belli olacek: zorlamalara 
karşı Gagauziya Halk Topluşu bu zor-
lamalara karşı  dayanacek mı, verime-
yecek mi?

Bir ara geçtiynän, gagauzça 
bilmeyän Gagauziya İspolkomuna kan-
didatları diiştirdi da İspolkoma eni ki-
şileri teklif etti. Harman ayın (avgust) 
23-dä olan lingvistika komisiyasının 
kararına görä, teklif edilän eni 7 kandi-
datların arasından 2-ci bilmeer gagauz-
ça. Bunnar – Nikolay KENDİGELÄN 
(Yapıcılık hem infrastruktura Upravle-
niyası) hem Vitaliy KILÇIK (Vergilerä 
administratorluk yapma Upravleniya-
sı). Kalanı:  Sergey KÜLAFLI (İspol-
kom predsedatelin birinci yardımcısı), 
Vasiliy NOVAK (Başkanın hem ispol-
komun işlerinä bakan Upravleniyası), 
Stepan GARGALIK (Gagauziya agro-
industriya kompleksı Upravleniyası), 
Elena RUSU (Saalıı korumak Upravle-
niyası), Marina SEMÖNOVA (Kultura 
Upravleniyası), Georgiy MAVRODİ 
(Gagauziya güvennik hem informaţiya 
slujbası (SİS)).

olan hem satılan eriflär,  Gagauz Res-
publikasını satmaydılar  o  respublika 
büün dä yaşayaceydı. Şindi sä onnarın 

kayıl olduu avtonomiyamızı da kaybe-
deriz .

Patretlär: halktoplushu.md

Harman ayın (avgust) 11-dä oldu 
Gagauziya Halk Topluşun maasuz 
oturuşu, neredä 7 soruş bakılaceydı, 
angıları hepsicii Gagauziya İspolko-
mun kurulmasınnan ilgiliydilär.

Bu oturuşta da, Halk Topluşun  
teklifinä görä, Moldovada zapa altın-
da bulunan “Şor” politika partiyasının 
başı İlan ŞOR tarafından teklif edilän 
Gagauziya İspolkomun strukturasını 
diiştirmää deyni, Gagauziya Başkan-
kası Evgeniya GUȚUL bunu yapmaa 
istämedi. Onun için Halk Topluşu ken-
di gündelik işindä ilerlämedi.

Bu kerä dä, Harman ayın (avgust) 
4-dä gibi, Moldovada zapa altında bu-
lunan “Şor” politika partiyasının tayfa-
ları genä Gagauziya Başkannık binası-
nın önünä, GHTya baskı için, insannarı 
getirdilär. Gagauziya Halk Topluşu 
oturuşun çeketmesinä bir 15 minut 

kaldıynan, insannara Gagauziyanın 
hem Moldovanın bayraklarını hem da 
türlü plakatları daattılar. Bu baskılara 
karşı Gagauziya Halk Topluşu dirindi, 
da onnar umurunda diilmiş gibi, Baş-
kankanın teklifini kabletmedi.

Halk Topluşun maasuz oturuşununda 
savaşıldı annatmaa Gagauziyanın Baş-
kankasına, ani Canabisinin teklif ettii 
Gagauziya İspolkomun strukturası diil 
dooru hem onu diiştirmää lääzım. Ama 
Başkanka Evgeniya GUȚUL bununnan 

kayıl olmadı, çünkü ilerki yıllarda olan 
strukturaya görä o da İspolkomun struk-
turasını kurmuş. Buna Gagauziya Halk 
Topluşun Başı Dimitriy KONSTAN-
TİNOV cuvap verdi, ani strukrurayı 
diiştirmeyincä, iş ilerlämeyecek da, bu 
işi oylamaya koyup, GHT maasuz otu-
ruşunu kapattı (bu iş için oturuşta bu-
lunan 24 deputattan 18 oy verdi). Nicä 
görersiniz Başkananın teklifinän sade 6 
deputat kayıl oldu.

Harman ayın (avgust) 15-dä üzä 
çıktı, ani Gagauziya Başkankası Ev-
geniya GUȚUL GHTnın teklivinä 
verilmää hazır. “Rossiya-24” televide-
niye kanalına verilän intervyuda Cana-
bisi dedi: «Мы пойдем на уступки, 
исправим то, что они [депутаты] 
считают ошибкой» (“Biz bir adım ge-
eri yapacez, doorudacez onu, ne onnar 
[deputatlar] yannışlık sayêrlar”).

Halk Topluşu diriner, Başkanka verilmeyä hazır

Ölmä eşeciim!.. Gagauz dilini üüreneceklär mi osa Halk 
Topluşun ensesini mi kıvradaceklar?

Harman ayın (avgust) 1-dä hem 23-dä Gagauziya Halk Topluşu lingvistika komisiyasının oturuşları geçti, neredä 
inceledi bir soruş: Gagauziya İspolkomun kandidat olan kişilerin gagauz dilini bilmeleri.

2023-cü yılın Harman ayın 
(avgust) 23-dä İndiyanın kosmos 
“Çandrayan-3” stanțiyasının kon-
ma modulü ayın üülen polüsuna yı-
mışak bir konma yaptı.

İndiyanın kosmos aaraştırmaları ku-
ruluşu (ISRO) açıkladı, ani İndiyanın 
“Çandrayan-3” stanțiyasının  konma 
modulü aya konduu gibi, onun platfor-
masından “Pragyan” adlı ay gezicisi ay 
üzerinä indi da orada gezindi.

Bölecä İndiya oldu dördüncü devlet, 
angısı becerdi Erin sputrniinä kendisi-
nin aparadını indirmää. “Pragyan” ay 
gezicisinin misiyası 14 gün sürtecek.

Konma modulü ayın üülen polüsu-
na yımışak bir kondurmasınnan, İndi-
ya ayda Rusiyanın yapamadıını yaptı. 
Çünkü 2023-cü yılın Harman ayın (av-
gust) 19-da hep burayı yollanan Rusi-
yanın “Luna-25”  stanțiyası aya düştü.

İndiya ayda Rusiyanın 
yapamadıını yaptı

ИИ  СААТТА!
«...Июнÿн биткисиндä 

Кишиневун Н. К. Крупская 
адына девлет библиотекасын-
да ишидилди лаф ани чыка-
жэймыш газета гагауз дилиндä. 
Хепси зааметчилäр башладылар 
сормаа бана аслы мы бу.

Бенимнен билä ишлеер таа 
беш инсан. Оннар хепси башка-
башка нациялардан. Ама биз 
буну дуймээрыз, йшээрыз нижä 
кызкардашлар.

Ачан газетайлан иш аслы 
чыкты, оннар хепси башла-
дылар кутламаа бени. Öлä чок 
ислää лаф халкымыз ичин 
йоктур ишиттиим.

Йоктур хич дÿшÿндÿÿм дä 
гагаузларын ери ичин Совет 
Бирлиин миллетлерин ара-
сында. Шинди аннадым, ани 
биздä, гагаузларда, вар чок дост 
башка халкларын арасында».

Мария П е т и ш,
библиотекар

«...Бäн руска. Ачан ишиттим 
ани гагаузларда да ачылажэк 
газета, бÿтÿн ÿреклен севиндим. 
Илери вардыр ишиттиим ани 
вармыш öлä халк – гагауз. Ама 
йоктур булуштуум оннарлан. 
Сефтä гöрдÿм гагаузлары, 
оннарын евлерини, биркач йыл 
геери, ачан йолум дÿштÿ Комрат 
районуна.

Уурадым Бешалмайа, да 
шаштым ани орада йашайан 
инсаннар кенди кувединнäн 
йапмышлар гагауз история 
хем этнография музеини. Пек 
ислää ани бöлä кÿчÿк халкчааз 
бежермиш корумаа хем культура 
хем история нышаннарыны.

Те озамандан ачылды ÿрääм. 
Да бäн башладым гöзлетмää 
онун йашамасыны...».

Оли С е р о в а

«Беким беним кийадым 
диил интерес сизä. Ама ачан 
окудум «Советская Молдавия» 
газетасында билдирим, ани 
ачылэр гагауз дилиндä газета 
пек чекти йазэйм сизä бу кийады.

Дуудум Унген касабасында. 
Орада да башардым школамы. 
Сора гирдим ÿÿренмää 
Кишиневун девлет универси-
тетинä.

Бенимнен билä ÿÿренäрди 
дöрт кызчааз гагаузка: Лена 
Карасени Светлыйдан, Люда 
Колиогло хем Топал Сони 
Кыпчактан, Лена Дулогло 
Чöшмä кÿÿндäн. Пек ишчи хем 
чалышкан инсаннар.

Сöзÿмÿздä кимäр керä 
данышардык дил проблема-
ларына. Озаман оннар пек 
гÿчленäрдилäр ани йок газета 
гагауз дилиндä. Да те артык бу 
да олду.

Бäн кутлээрым оннары, 
сизин халкынызы бу бÿÿк йор-
туйлан.





Gagauziya İspolkom predseda-
telin yardımcılıına kandidat hem 
Gagauziya Radio hem Televideni-
ye (GRT) cümne Kompaniyasının 
Gözledici komitetın artık eski pred-
sedateli Mihail VLAH Gagauziya 
Başkankasının cümne danışmanı 
koyuldu.

Moldovada geçennerdä “Separa-
tizmaya karşı” kabledelän zakonu 
isteerlär Gagauziya Halk Topluşu 
Başı Dimitriy KONSTANTİNOVa 
karşı “separatizma propagandası 
için” kullanmaa, çünkü o “demiş, 
ani insannar isteer Gagauz Respub-
likasını enidän kurmaa”.

Aklınıza getireriz, ani Transnistriya 
televideniyasına verilän intervyuda hem 
taa sora “Europa Libera” radiosuna da, 
Gagauziya Halk Topluşu Başı Dimitriy 
KONSTANTİNOV açıkladı, ani “ga-
gauzlar var nicä Gagauz Respublikası-
na dönsünnär, çünkü insannar Gagauz 
Respublikasına dönmesini isteerlär”.

Şindi bu laflar için kendisinä kar-
şı Moldovada “Separatizmaya karşı” 
Zakonu kullanmaa isteerlär. Maamilä 
surat Moldova kuvetleri buna karşı 

Nicä bildirdi “Moldova demir yolu” 
devlet kuruluşu, ön incelemelerä görä, 
bu avariyanın sebepi – kaurucu sıcak ha-
vası, angısının beterinä kaynaklı olan rel-
salar dayanıklaa gevşedilär. Bu üzerä dä, 
Moldovanın Basarabka stanțiyasından 
Ukraynanın Reni stanțiyasına gidän Uk-
rayna ekininnän üklü 61ük vagonundan 
oluşan tren yolundan çıktı.

“Moldova demir yolu” devlet kuru-
luşu açıkladı, ani iki günün içindä 50 
kişi iki, smena işleyip, 38 saatta demir 
yolunu düzdülär dä, Harman ayın (av-
gust) 7-dä bu yola bir test yapıp, Har-
man ayın (avgust) 8-dän beeri yoldan 
geçmää trennerä artık izin verildi.

bişey demedikleri için, Moldovada bir 
partiyanın başı açıkladı, ani yollamış 
prokuraturaya haber, ani bu sözlär için 
Dimitriy KONSTANTİNOVa karşı 
ceza işi açsınnar.

Gagauziya Halk Topluşun (GHT) 
oturuşu taa başlamadaan, Moldova-
da zapa altında bulunan “Şor” politika 
partiyasının tayfaları çin sabaalendän 
başladılar Gagauziya Başkannık binası-
nın önünä, GHTya baskı yapmaa deyni, 
şorcularlan dolu avtobusları hem busik-
leri getirmää. Nicä taa sora belli oldu, 
bu transport diil salt Gagauziyadan in-
sannarı Komrada taşıdı, ama Gagauzi-
yanın komşu moldovan rayonnarından 
da, ölä nicä Kantemir, Leova, Basarab-
ka, hem da bulgar Taraklı rayonundan 
şorcuları da. Hadi gagauzların, ama bu 
şorcuların Gagauziyaylan ne işleri var?

GHT oturuşu saat 11-dä başladıı 
zaman, Başkannık binasının önündä 
haylicä insan vardı hem onnar, gölgedä 
39°C olan, ama açıkta 46°C kaurucu 
güneşin altında, Halk Topluşuna baskı 
yapıp, protest göstermää başladılar. 

İçerdä sä, GHT oturuşunda, nicä 
herkerä, ortalık kaynardı. Moldovada 
zapa altında bulunan “Şor” politika par-
tiyasından yanı olan GHT deputatları 
teklif edärdilär, ani Gagauziya İspol-

komun kandidat olan kişilerin hemen 
temelleştirilmesi lääzım. Kalan depu-
tatlar bununnan kayıl diildilär, çünkü 
sölärdilär, ani Gagauziya İspolkomu 
yannış strukturaya görä teklif edilmiş 

Moldovan hem bulgar rayonnarından şorcuların 
Gagauziyaylan ne işleri var?

Harman ayın (avgust) 4-dä Gagauziya Halk Topluşun oturuşu geçti, neredä lääzımdı iki soruş bakılsın: 1) Gaga-
uziya İspolkomun kandidat olan kişilerin temelleştirilmesi; 2) Gagauziyada erindeki seçimnerin günü.

da onu yok nicä bölä kabul etmää. Bun-
dan kaarä, deputatlar urgulardılar, ani 
Gagauziya İspolkomun kandidatların 
7-si gagauz dilini bilmeerlär.

Gagauziya Başkankası Evgeniya 
GUȚUL, ani bu kerä GHT oturuşuna 
gelmişti, teklif edärdi hemen bu struk-
tura yannışlıını diiştirsin. Halk Toplu-
şun Başı Dimitriy KONSTANTİNOV 
sa sölärdi, ani şindi diiştirsä dä, bu eni 
struktura, zakona görä, enidän GHTnın 
reglament, atanmak hem da deputatların 
imunitetınnan etikası komisiyasından 
geçmesi lääzım da bu iş vakıt alacek.

Son-sonunda Halk Topluşun depu-
tatları, soruşu oylamaya koyup, onu 
GHTnın o günkü oturuşun gündelik 
işindän çıkardılar. Gündelik işin ikinci 
soruşunda da alındı karar, ani Gagauzi-
yada erindeki seçimnerin, Moldovada 
gibi, Kasımın 5-dä yapılsın.

Not. Patrettä gördüünüz şocular 
Harman ayın (avgust) 11-dä GHT 
önündä mitingta.

Dimitriy KONSTANTİNOV sa sade 
söledi, ani Ceviz ayın 9-da Komratta 
Gagauziyanın herbir uurda deputatların 
toplantısı olacek, da deputatların birazı 
var nicä bu ideyadan yanı olsunnar.

Moldovanın “Separatizma nacaa” Dimitriy
KONSTANTİNOVun ensä kökündä

Vagonnar devirildi: kaurucu sıcaa demir yolu da dayanamadı
Harman ayın (avgust) 5-dä, üülendän sora, Gagauziyadan geçän demir yolun Kulma-Çadır bölümündä yodan 

fırladı altı ük vagonu, ani Ukraynadan boodaylan üklüüdülär.

Mihail VLAH
Başkankanın cümne 
danışmanı koyuldu

Gagauziya Başkankası Evgeni-
ya GUȚUL açıkladı ani Harman ayın 
(avgust) 15-dä kendisi tarafından 
imzalanan kararınnan, Harman ayın 
(avgust) 16-dan beeri Gagauziya İs-
polkom predsedatelin yardımcılıınna 
kandidat hem Gagauziya Radio hem 
Televideniye (GRT) cümne Kompani-
yasının Gözledici komitetın artık eski 
predsedatelini Mihail VLAHı cimne 
insannarınnan hem mas-mediyaylan 
ilişkilerindä Gagauziya Başkankasının 
cümne danışmanı yaptı.

Bakmadaan ona, ani cümne insanı 
Mihail VLAH Gagauziya İspolkom 
predsedatelin yardımcılıına kandidat 
hem Gagauziya Radio hem Televide-
niye (GRT) cümne Kompaniyasının 
Gözledici komitetın predsedateliydi, 
şindi genä cümne insanı kaldı.

Anastasiya KILÇIK Evropa aar atletikada 
Çempionatında bronzayı kazandı

Moldovanın aar atletika komandasında pay alan Gagauziyadan aar at-
letka Anastasiya KILÇIK 81 kg kadar aarlık kategoriyasında Evropa aar 
atletikada Çempionatında bronzayı kazandı.

Moldovanın üüredicilik hem aaraş-
tırma ministerlii bildirdi, ani aar atletka 
Anastasiya KILÇIK, Evropa aar atleti-
kada Çempionatında 23 yaşına kadar 
genç sportsmennarın arasında bronza 
medalisini kazandı. Canabisi kopar-
mada dördüncü eri aldı, itirmedä dä 
üçüncüyü. Ministerliktä taa bildirdilär, 
ani yıl sonunda büük başarı gösterän 
sportsmennara hem onnarın trenerları-
na para baaşışları verilecek.

Eridir sölemää, ani gagauzka sport-
smenkasını hazırlêêrlar trenerlar Serd-
jiu KREȚU hem Vladimir ERİGİN.

Evropa aar atletikada Çempionatı 
geçti Romıniyanın Bukureş kasaba-
sında Orak ayın 25 – Harman ayın 3 
günneri arasında.

Büün Aydarda 
“Gagauz kilimneri”
festivalin X-cusu ypılêr

Gagauziyanın onaltı yaşınadan (U-16) “Umutluk” 
furbol komandası başardı Moldovanın futbolda “A” di-
viziyasını 72 oçkoylan (23 taramak, 3 denk hem 4 tarat-
mak). Ondokuz yaşındakılar sa (U-19) – 59 oçkoylan 
(18 taramak, 5 denk hem 1 taratmak).

Komrat kasabasının merkez stadionunda kutlama-
da Moldova Futbol Federațiyasının temsilcisi hem Ga-

gauziyanın gençlik hem sport Upravleniyasının geçici 
başı Sergey STOYANOGLU bu genç komandalara al-
tın medalleri hem Kubokları verdilär.

“Umutluk” futbol klubun komandalarını bu büük 
başarıya hazırladılar Komrat Regional internat sport 
lițeyin futbolda trenerları Aleksandr GEORGİEV, Ser-
gey GEORGİEV hem Pötr KRİSTİOGLU.

“Umutluk” futbol klubu
Molldovanın çift çempionu oldu

Komrat kasabasının merkez stadionunda kutladılar Komrat Regional internat sport lițeyin “Umutluk” 
furbol klubun U-16 hem U-19 komandalarını, angıları Moldovanın futbolda çempionnarı oldular.

Gagauziya Radio hem Televideniyeylan 
(GRT) cümne Kompaniyasının adından onun 
zaametçileri Valentina KOROLÄK hem Po-
lina BARBOVA kutladılar Akademii, gagauz 
yazıcısını hem “Ana Sözü” gazetasının baş re-
daktorunu Todur ZANETi Canabizinin 65-ci 
yıldönümünnän hem “Ana Sözü” gazetasının 
ilk nomerinin çıkmasının 35-ci yılınnan.

GRTdan kutlama

Komrat kasabasının Kurbanı gününä  baaşla-
nan “Komur-At” koşuları Harman ayın (avgust) 
20-dä, Komrat ipodromunda geçtilär. Kom-
rat primarı Sergey ANASTASOV bildirdi, ani 
“Komur-At” koşuları ikincilää yapılêrlar hem, 
umut etti, ani bu pek gözäl yarışmalar artık adetä 
döneceklär.

Komratta “Komur-At” koşuları oldu
Harman ayın (avgust) 19-da Gagauziyanın baş kasabsı Komrat kendi Kurban gününü kutla-

dı hem komratlılarlan kasabanın o günkü musaafirlerinä deyni türlü kultura programası hazır-
ladı: uşaklar yortusu, Gagauziya el zanaatçılrın sergileri, “Komur-At” koşuları, pläj voleybolu 
hem, belliki, feyerferk.

Koşuları hazırlayannardan birisi, Çadır At-
prolin” tamazlık at fermasının başı Konstantin 
KELEŞ açıkladı, ani ““Komur-At” koşularına 
katılan 20 beygirdän, 14-dü Çadırda duumalı”.

“Komur-At” koşularında enseyenä Baş kubok 
hem para baaşışı, kalanına da taa küçük kuboklar 
hem genä para baaşışları da verildi.


